
曲洧舊聞

作者：朱弁　南宋

宋朱弁撰。弁，字少章。朱子之從父也。事蹟具《宋史》本傳。《文獻通考》載弁《曲

洧舊聞》一卷、雜書一卷、《骩骳説》一卷。此本獨《曲洧舊聞》已十卷。然此本從宋

槧影鈔，每卷末皆有「臨安府太廟前尹家書籍鋪刊」字，又「惇」字避光宗諱皆闕筆，

蓋南宋舊刻，不應有誤，必《通考》譌十卷爲一卷也。案弁以建炎丁未使金被留，越十

七年乃歸，而書中有臘月八日淸涼山見佛光事，云歳在甲寅，又記祕魔巖事，其地在燕

京，又記其友述定光佛語，云俘囚十年，則書當作於留金時；然皆追述北宋遺事，無一

語及金，故曰《舊聞》。《通考》列之小説家，今考其書，惟神怪諧謔數條，不脫小說

之體，其餘則多記當時祖宗盛德，及諸名臣言行，而於王安石之變法、蔡京之紹述，分

朋角立之故，言之尤詳，蓋意在申明北宋一代，興衰治亂之由，深於史事有補，實非小

説家流也。惟其中閒及詩話、文評及諸考證，不名一格，不可目以雜史，故今改入之雜

家類焉。

此南宋作品在全世界都属于公有领域，因为作者逝世已经超过100年，且作品于1931年1

月1日之前出版。

